
Teks Khutbah Aidil Fitri 1442H

Keriangan Di Sebalik Ujian
(13 Mei 2021M/ 1 Syawal 1442H )

Para Tetamu Syawal yang dirahmati Allah,

Di pagi yang penuh keberkatan ini, dengan hati yang bercampur-
baur antara sayu melambai Ramadan pergi dan gembira
menyambut Syawal tiba, marilah kita melafazkan syukur kehadrat
Allah SWT atas nikmat perkenan-Nya memungkinkan Kkita
menyambut Aidil Fitri sekali lagi.

Hari ini adalah hari kemenangan, setelah sebulan bermujahadah
bertemu dengan musuh dalam diri sendiri yang bernama hawa
nafsu. Dengan f‘inayah dan hidayah Allah, kita telah berjaya
menundukkannya dibawah arahan iman dan takwa. Minbar pada
hari ini akan membicarakan khutbah Aidil Fitri yang bertajuk:
“Keriangan di Sebalik Ujian”.

Saudara-Saudari yang dirahmati Allah,

Dalam Surah al-Bagarah ayat 185 Allah SWT berfirman:

Maksudnya: “Hendaklah kamu sempurnakan bilangan hari-hari
puasa dan hendaklah kamu mengagungkan Allah diatas hidayah
petunjuk yang telah dikurniakan kepada kamu dan supaya kamu
bersyukur”.

Di  hari lebaran ini, marilah kita menghiasinya dengan
memperbanyakkan pujian kehadrat Allah yang telah mengurniakan
pelbagai nikmat; antaranya nikmat Islam dan iman. Bergemanya
laungan takbir, tahmid dan tasbih merupakan lambang ketakwaan
dan kesyukuran kepada Allah SWT di hari kemenangan ini. Mudah-
mudahan kita semua memperolehi limpah rahmat dan maghfirah

serta diterima segala amalan yang telah ditunaikan.

Muslimin Muslimat yang dimuliakan Allah,

Masih segar dalam ingatan di waktu sama pada Syawal tahun lalu,
kita mendengar pesanan takwa daripada khutbah Aidil Fitri di
kediaman masing-masing. Tanpa kita sedar, sudah lebih setahun
perlaksanaan Perintah Kawalan Pergerakan (PKP) kali pertama

dijalankan di seluruh negara bermula 18 Mac 2020 yang lalu.

Umat Islam khususnya di bumi Pulau Mutiara ini pastinya sudah
terdidik dengan pematuhan norma baharu terutamanya ketika
menjalankan ibadah di tempat awam khasnya di masjid dan surau.

Walaupun pada tahun ini banyak larangan yang telah dilonggarkan,

namun ini bukan tiket untuk kita mengabaikan segala pematuhan
S.0.P.

Dalam kenyataan Ketua Pengarah Kesihatan, beliau menyebutkan
kes positif Covid-19 boleh meningkat bila-bila masa sekiranya
masyarakat tidak patuh dengan norma baharu. Program imunisasi
Covid-19 kebangsaan yang sedang dijalankan di seluruh negara
juga diharapkan memberikan sinar baharu bagi membebaskan
negara kita daripada penularan wabak ini.

Mari kita renungkan firman Allah SWT menerusi Surah Ash-
Shu’ara’ ayat 80-81.:

Maksudnya: “Dan apabila aku sakit, maka Dialah yang
menyembuhkan penyakitku. Dan (Dialah) yang mematikan daku,

kemudian Dia menghidupkan daku”.

Oleh itu, disamping kita berikhtiar mencari penawar segala
penyakit, kita juga mestilah memelihara tahap keimanan kita

kepada Allah SWT dengan sentiasa bertawakal kepada-Nya.

Muslimin Muslimat yang dirahmati Allah,

Ujian dan musibah yang telah kita tempuhi sebelum ini, merupakan
tanda kasih sayang Allah kepada hamba-Nya. Pandemik Covid-19
telah banyak mengubah pelbagai perkara. Hilang pekerjaan, pintu
sempadan negara tidak di buka dan penutupan sektor-sektor
ekonomi dan perniagaan, semua ini sepatutnya menginsafkan kita
bahawa segala nikmat hanyalah sementara.

Bagi mereka yang sedang diuji, disebut dalam sebuah hadis

daripada Abu Hurairah ra., bahawa Nabi &5 pernah bersabda:

28 S olads cdr IYE he (B (I dy dasl P ¢ Jiis STy e

3 U3 &l @) Sheald I (2
Maksudnya: “Barangsiapa yang melihat seseorang yang diuji,
maka katakanlah (yakni secara perlahan dalam dirinya sendiri):
Segala puji bagi Allah yang telah menyelamatkan aku daripada
sesuatu yang Allah berikan sebagai ujian kepadamu dan Allah
telah memberikan kemuliaan kepadaku melebihi kebaikan orang.
Maka dia tidak akan ditimpa musibah”.

(Riwayat at-Tirmizi)

Mengambil ‘ibrah dari ujian wabak penyakit, kita sewajarnya
bersikap tenang dalam menerima ketentuan takdir dan berusaha
menerimanya dengan redha. Jangan sesekali kita berputus asa

untuk terus bergantung harap kepada Allah SWT.

WES] 43 cJKSi !l cjis’i P ‘jKS’i <l
Para Tetamu Syawal yang dirahmati Allah,

Mengakhiri khutbah, marilah kita meraikan hari kemenangan ini
dengan memperbanyakkan syukur kepada Allah. Atas izin-Nya,
kita berjaya melepasi ujian fizikal, mental dan rohani selama
sebulan dalam bulan Ramadan. Maka kejayaan menempuh ujian
Ini bersama gandaan ibadah dan mujahadah, sewajarnya tidak
dicemarkan dengan perkara maksiat dan perbuatan yang
melalaikan. Semoga kita keluar dari madrasah Ramadan sebagai
graduan yang istigamah dengan setiap amal kebaikan. Firman
Allah dalam Surah an-Nahl ayat 114

® &35 3] 248 o] AT eas 17T o Sls 40 22855 L 158G

Maksudnya: “Oleh itu, makanlah (wahai orang-orang yang
beriman) dari apa yang telah dikurniakan Allah kepada kamu dari
benda-benda yang halal lagi baik dan bersyukurlah akan nikmat

Allah, jika benar kamu hanya menyembah-Nya semata-mata”.



Khutbah Khas Aidilfitri 1442H Keriangan di Sebalik Ujian

é’{l{ﬁ[ ¥

ub)"u.o 4;;9 Lc.: ‘951.:‘3 6‘*“3 ‘o.s.'a.’." ubﬁ)b P&b d Q) 50
éi{.i" éyd!ﬁ 4| S PSWS3 & Jad5s ea.gadl )5...\.3[9
Sekidl plads @05 J pcdasdl il 193adiafs 10b Y38 O3S
Ve 3.o.aJ|‘9.b4.s|’°j.o.a.«...ul.9uh.n3.aJ”° _§.3!|3ul.o.1.«u.c.l|3



Khutbah Khas Aidilfitri 1442H Keriangan di Sebalik Ujian

CE{I{{IE } —~%

ﬁs@?ﬁ! p&-‘iﬂ'

Khutbah Kedua Aidil Fitri
(13 Mei 2021M/ 1 Syawal 1442H)

Sidang Jemaah yang dirahmati Allah,

Alhamdulillah. Khatib mengucapkan tahniah diatas kemenangan
semua yang berjaya menunaikan puasa dan amalan kebaikan di
bulan Ramadan. Khatib juga mengucapkan selamat hari raya Aidil
Fitri dengan ucapan:

Maksudnya: “Semua segala amalan yang kita lakukan (sepanjang
bulan Ramadan) diterima Allah dan setiap tahun dalam kehidupan
yang baik”.

Khatib juga ingin mengingatkan pesanan Rasulullah & supaya
berpuasa 6 hari di dalam bulan Syawal. Berdasarkan hadis
daripada Abu Ayyub al-Ansari bahawa Rasulullah &5 bersabda:

$ 8\

Maksudnya: “Barangsiapa yang berpuasa kemudian diikuti dengan
puasa 6 hari di bulan Syawal, maka ia seumpama puasa
sepanjang tahun”.

Muslimin Muslimat yang dimuliakan Allah,

Pada hari ini juga, marilah kita memperbanyakkan ucapan selawat
dan salam keatas junjungan besar Nabi Muhammad &, Firman

Allah dalam Surah al-Ahzab ayat 56:

Ya Allah, Engkau peliharalah negara Malaysia daripada wabak
Covid-19. Engkau jauhilah negara kami dari bala bencana, wabak
penyakit, huru-hara, fithah dan khianat.

Ya Allah, kurniakanlah taufik dan hidayah-Mu terhadap Kebawah
Duli Yang Maha Mulia Seri Paduka Baginda Yang Di-Pertuan
Agong, Al-Sultan Abdullah Ri'ayatuddin Al-Mustafa Billah Shah ibni
Almarhum Sultan Haji Ahmad Shah Al-Musta’in Billah, demikian
juga Maulana Tuan Yang Terutama Tun Dato’ Seri Utama Ahmad
Fuzi bin Haji Abdul Razak, Yang Di-Pertua Negeri Pulau Pinang.

